OBSERVACION DE CAMPOS MAGNETICOS. EXPERIENCIAS DE OERSTED

OBXECTIVOS

= Entender a natureza do magnetismo.

= Reproducir a experiencia de Oersted.

=  Comparar os campos magnéticos creados por unha barra imantada e por unha bobina pola que
circula unha corrente.

FUNDAMENTO TEORICO

Oersted (1777-1851), realizou por primeira vez un experimento que mostrou a existencia dunha
relacion entre a electricidade e o magnetismo. En 1813 predicira esa relacion e en 1820, mentres
preparaba a sua clase de fisica na Universidade de Copenhague, comprobou que ao mover un compas
preto dun cable que conducia corrente eléctrica, a agulla tendia a orientarse para quedar nunha posicién
perpendicular a direccion do cable.

A diferenza fundamental da experiencia de Oersted con intentos anteriores que deran resultado
negativo é o feito de que no experimento as cargas que interaccionan co iman estan en movemento.
Tendo en conta este feito Ampére (1775-1836), formularia que toda corrente eléctrica produce un
campo magnético. O propio Ampére utilizou este concepto para anticipar unha explicaciéon do
magnetismo natural e formalizou estes desenvolvementos en termos matematicos.

O achado de que toda corrente eléctrica produce un campo magnético abriu abundantes vias de
investigacion sobre o magnetismo e a sua relacion coa electricidade. Entre os camifos abertos que
produciron desenvolvementos moi frutiferos mencionase:

- A determinacidn cuantitativa do campo magnético producido por diferentes tipos de correntes

eléctricas.

- O aproveitamento das forzas existentes entre correntes eléctricas e imans. Permitiu construir
motores eléctricos, instrumentos para medir a intensidade de corrente e outras aplicacidns (por
exemplo, a balanza electrdnica).

- A explicacién do magnetismo natural. Baseada no cofiecemento acumulado da estrutura interna
da materia e no feito de que toda corrente xera nas suas proximidades un campo magnético.

- O efecto reciproco ao mostrado pola experiencia de Oersted, isto é, a obtenciéon de corrente
eléctrica a partir dun campo magnético. Abriu o camifio 4 obtencién industrial de corrente
eléctrica e ao seu aproveitamento pola maioria da poboacion.

PROCEDEMENTO
Para realizar as actividades propostas precisase o material seguinte:
- Imans rectos
- Imdns de formas variadas
- Bobina
- Nducleo ferromagnético
- Multimetro dixital e/ou analdxico
- Fonte de alimentacién



- Limaduras de ferro
- Compases e agullas imantadas
- Clips

Xogando con imdns

Comprobar que o dipolo magnético é a unidade basica de magnetismo, combinando iméans e
observando que ainda que dividamos un iman segue a haber polo norte e polo sur magnético en cada
peza.

Visualizacion de lifias de campo magnético
Situar o imdn baixo un plano transparente ou opaco e esparexar limaduras de ferro, para observar as
lifias de campo magnético.

Experiencia de Oersted

Realizar unha montaxe similar a mostrada na figura, para comprobar como se xera un campo
magnético ao paso dunha corrente eléctrica.

Facelo tamén cunha bobina, comprobando que o campo magnético é semellante ao dunha barra
imantada (dipolo magnético)

CUESTIONS
e Podemos separar os dous polos dun imdn, como nas cargas eléctricas? Por que? Como se explica
0 magnetismo na materia?
e Por que foi tan importante a experiencia de Oersted?
e Representa as linas de campo magnético producido por un iman permanente, e unha bobina e
un fio rectilineo polos que circula unha corrente.





